
17 April 2025

VIR WIE DIT MAG AANGAAN

BEOOGDE PROJEK: SPORTOPGRADERING VAN 2025

Ons het reeds in ‘n vorige skrywe aangekondig dat ons vanaf 25 April tot 12 Mei ons
mini-sportveld (agter die skool) na ‘n veeldoelige kunsgrasbaan gaan opgradeer. Die
kunsgrasoppervlakte laat ons toe om daarop sport te oefen, maar dit kan ook die
‘'verkeer’ van die leerders hanteer wat voor skool, tydens pouses en na skool daarop
speel. Dit beteken dat die sportaanbod verder ondersteun word aangesien ons twee
mini-hokkievelde gaan aanbring en ons hokkieleerders se vaardigheidsvlakke verder
gaan ontwikkeling.

Daarmee saam wil ons graag die fasiliteite verder opgradeer met ‘n volledige
sportsentrum met pawiljoene, kleedkamergeriewe en ‘n mini-klubhuis. Dit sal op sy
beurt weer plek in die skoolgebou vir ons kultuuraanbod maak. Hierdie projek sluit ook
die plaveisel agter onder die bome in om die hele area esteties af te rond. '

Hierdie opgradering (sien aangehegte planne) agter by die mini-sportveld sluit die
volgende fasiliteite met motiverings in:

1.

Mini-klubhuis: word benodig vir die aanbied van mini-sportdae, galas,
kaperjolle en ander sosiale funksies.

Koffiewinkel en Snoepie: vervang die huidige koffiewinkel wat tans vanuit 'n
onooglike skeepshouer bedryf word. ‘n Snoepie-area is 'n groot behoefte tydens
sportdae, galas, kaperjolle en ander sosiale funksies. Die Waterbuffel-
Hamburgerdag is 'n goeie voorbeeld hiervan.

Kombuis-area: juis vir sportdae en funksies om kosvoorbereiding te doen.
Stoor (algemeen): vervang die onooglike skeepshouer waaruit die vorige
klerebank bedryfis. Ons het ‘n groot behoefte aan stoorspasie by die skool.
Daar is hopeloos te min stoorplek by die skool.

Sportstoor: om slegs sporttoerusting te huisves. Ons het tans nie sulke
stoorspasie vir sporttoerusting nie.



6. Sportkantoor: word tans in tydelike mobiele klas agter die mediasentrum
geakkommodeer, maar die sportdepartement benodig 'n behoorlike kantoor wat
in hierdie geval ook dan beter en meer strategies geleé sal wees.

7. Buite-badkamers (seuns en dogters apart) met toilette, kleedkamers en
storte wat tans seker die grootste behoefte vir swem, tennis, netbal, mini-rugby,
mini-krieket en mini-hokkie is, waar leerders tans tydens oefeninge en wedstryde
toegang tot die skool moet kry (na skoolure) om die skoolbadkamers te gebruik
wat die skoonmaak, netheid en onderhoud daarvan bemoeilik.

8. Pawiljoenspasie (trappe/sitplekke): ons het tans geen pawiljoenspasie agter
by die tennis- en netbalbane nie wat dit vir ouers en besoekers baie moeilik
maak om byvoorbeeld tennis- en netbalwedstryde asook mini-sportwedstryde te
kyk. Hierdie pawiljoenspasie gaan dan ook ekstra spasie verskaf vir leerders
voor- en haskool asook gedurende pouses om te sit en te lees, gesels of hul
skoolkos te geniet. Hiermee vergroot dus die speelarea ook.

9. Klaskamer (x1): om 'n moderne robotika- en koderingslokaal in te rig om ons
IKT-program verder te komplimenteer (m.a.w. 'n moderne lokaal wat aan
voorgeskrewe koderings- en robotikavereistes voldoen), waar dit handig sal
wees om byvoorbeeld die robotte wat die leerders bou na buite te neem en te
toets asook die vlieg van hommeltuie (“drones’) makliker en moontlik te maak.
Die nuwe ligging gee makliker toegang na buite wat tans nie so prakties moontlik
is nie. Met die uitbou van ons eie kurrikulum benodig ons nog klaskamers en
kan die huidige koderingsklaskamer dus vir addisionele onderrig gebruik word.

Addisioneel tot die bogenoemde beplan ons ook om die area wat agter tot teen die
heining van Nuwe Kerkstraat strek, te plavei. Dit sal ongeveer R260k beloop.

Verder is die I& van die kunsgras (R1,8M) op die mini-sportveld agter by die skool deur
die Beheerraad goedgekeur en geskied die opwindende projek vanaf 26 April tot 12
Mei. Die grond- en sivielewerk van R1M word deur Gerhard Conradie geborg.

Die totale koste vir die bogenoemde sportgradering beloop R12M. Ons het reeds
fondse gein en donasies ontvang, maar benodig egter nog R5,1M om die projek
moontlik te maak. Dus sal enige bydraes, klein of groot, opreg waardeer word.

Baie dankie vir u goedgunstige oorweging om die groot droom moontlik te maak. Indien
u meer inligting benodig of belangstel om ‘n bydrae te maak, kontak my gerus by
082 524 8957 of stuur ‘n e-pos aan skoolhoof@jvrprim.co.za

By voorbaat dankie

